
Բովանդակություն 

 

1․Ներածություն 

2․ Արժեքային համակարգը և նրա ներառումը հանրակրթական 

պետական չափորոշիչում 

3․ Ուսուցչի դերը սովորողների մեջ արժեքային համակարգի 

ձևավորման գործում 

4․ Դասապրոցեսը, որպես սովորողների մեջ արժեքային 

համակարգի ձևավորման հիմնական միջոց 

5․ Եզրակացություն 

Ներածություն 

 

Մարդկության գոյության ողջ ժամանակահատվածը դա արժեքների 

ձևավորման, հաստատման, զարգացման և փոփխության 

գործընթաց է։ Մարդը լինելով կենսաբանական, բանական, հոգևոր 

ևսոցիալական էակ իր կյանքի ընթացքում ձեռք է բերում գիտելիքներ, 

կարողունակություն, փորձ, որոնք էլ արտահայտվում են 

համապատասխան գործողություններով վերաբերմունքով և վարքի 

միջոցով։ 

Մարդկությունը իր սկզբնավորումից առ այսօր ապրել է տարբեր 

արժեհամակարգերի ժամանակահատվածներ՝ ուժեղի, 

գերբնականի, մարդու աստվածացման և այլն։ Քաղաքակրթության, 

առաջին պետական միավորումների ստեղծմամբ արժեհամակարգը 

դրվեց պետությունների գաղափարախոսության հիմքում։ Առանձին 

հզոր պետական միավորումներ ձգտում էին ավելիին՝ իրենց 

արժեհամակարգը տարածել, պարտադրել ողջ մարդկությանը։ 

Ինչպես ցույց տվեց պատմությունը՝ այդ բոլոր փորձերը ձախողվել են․ 

օրինակ Ալեքսանդր Մակեդոնացին, Հռոմեական պետությանը, 

միջնադարյան հասարակություններում քրիստոնեությունը, իսլամը, 

կոնֆուցիականությունը, նորագույն շրջանում կոմունիստական 

արժեհամակարգը և այլն։ Միաժամանակ պետք է ընդգծել, որ այդ 

արժեհամակարգերը որոշ ազդեցություն ունենալով մարդկության 

զարգացման վրա, չդարձան ողջ մարդկության կողմից ընդունված 

արժեքներ։ 

Հայ ժողովուրդը միշտ էլ ունեցել է իր արժեհամակարգը, որն իր մեջ 

ներառել է համաշխարհային առաջավոր արժեքները։ Անկախության 

նվաճումից հետո հիմքում ունենալով հազարամյակների փորձը հայ 

ժողովուրդը պետք է որ լուրջ առաջընթաց ապրեր՝ առավել ևս, որ 

կայուն խթան հանդիսացավ մեր պատմական հայրենիքի մեկ 

հատվածի փաստական միավորումը մեր անկախ պետությանը։ 

Ցավոք 30-ամյա անկախ պետականության պայմաններում 

ունեցանք լուրջ կորուստներ՝ արտագաղթ, աղքատության աճ, 

պատերազմում դառը պարտություն։ Ինչու՞ մեր ազգի 

արժեհամակարգը չդարձավ այն լուրջ գործոնը, որը կբերեր հետագա 

հզորացմանը։ Այստեղ իր լուրջ անելիքներն ու մեծ 

պատասխանատվությունն ունի կրթական համակարգը, որտեղ մենք 

ունեցանք բացթողումներ, ինչպիսի դեր ունի ուսուցիչը սովորողների 

արժեհամակարգի ձևավորման գործում, որն է արդի մանկավարժի 

դերը։ Գերմանիայի նշանավոր քաղաքական գործիչ։ Օտտո ֆոն 

Բիսմարկը դիպուկ գնահատական է տվել «Ֆրանս-պրուսական 

պատերազմում հաղթեց պրուսական ուսուցիչը»։ 

Դպրոցը, մանկավարժը այն հզոր գործոններն են, որոնք ձևավորում 

են սովորողի արժեհամակարգի հիմքերը։ Սա էլ իմ հետազոտական 

աշխատանքի նպատակն է։ 

 

Արժեքային համակարգը և նրա ներառումը հանրակրթական 

պետական չափորոշիչներում։ 

 

Արժեհամակարգի   մասին   գրված   են  հազարավոր 

աշխատություններ,   գիտություններ    գիտական   հոդվածներ, 

հետազոտական աշխատանքներ։ Դրանք ուղղորդված են մարդու 

իրական արժեքների բացահայտմանն ու մեկնաբանմանը, ազգայինի 

ու համամարդկայինի ներդաշնակ զուգորդմանը, դրանց անընդհատ 

փոփոխվել  համակարգերի  ամբողջականացմանը։ Առավել 

ընդունված է   այն  ընկալումը,   որ   արժեհամակարգը մարդու 

բարոյական, գեղագիտական, հոգևոր, իմացական, մշակութային և 

էթնիկական արժեքների համախումբն է, որն անհրաժեշտ է անձի 

ներդաշնակ, բազմակողմանի ձևավորման և զարգացման համար։ 

Ելնելով չափորոշիչների պահանջներից այս ընդհանուր արժեքներից 

առանձնացրել և կոնկրետացրել եմ 5 գերագույն արժեք․ 1․ Մարդը 

(որպես կենսաբանական,  բանական,  հոգևոր և հասարակական 

(սոցիալական) էակ), 2․ Հայ ժողովուրդը (ՀՀ-ում, սփյուռքում ապրող 

հայեր)․ 3․ Հայրենիքը (այն աշխարհագրական վայրը,  որտեղ 

կազմավորվել և իր պատմական գործունեությունն է ծավալել հայ 

ժողովուրդը)․   4․ Անկախ (ինքնիշխան)  պետականությունը 

(Հայաստանի   Հանրապետությունը). 5.  Օրենքը ՀՀ օրինապահ 

քաղաքացի, իրավունքներ և պարտականություններ)։ 

Այսօր աճող սերնդի մոտ դաստիրակության գործն ընթանում է 

տարբեր հանգամանքների ազդեցության ներքո՝ ժողովրդագրական, 

ընտանեկան, հասարակական, մշակութային և այլն։ Հետևաբար 

երեխան կարող է կրել նաև կեղծ արժեքներ, օրինակ փողը որպես 

բարձրագույն արժեք, չափազանցված եսասիրություն, «թաղային 

հեղինակություն» և այլն։ Մանկավարժի խնդիրն է ոչ միայն սերմանել 

սովորողների մոտ արժեքներ, այլ նաև հետևողականորեն 

քննադատել «կեղծ արժեքները»։ 

Վերը նշված խնդիրների արդյունավետ, համակարգված, գիտական, 

մանկավարժա-հոգեբանական իրագործման համար, մանկավարժի 

համար հիմնարար փաստատթուղթ, գաղափարական հիմք և 

գործունեության ուղեցույց է «Հանրակրթական պետական 

չափորոշիչը», որը 2 անգամ ենթարկվել են փոփոխությունների և 

լրացումների։ Այն ընդունվել է ՀՀ կառավարության կողմից 2004թ․ 

մայիսի 24-ին և որոշակի փոփոխությունների է ենթարկվել 2010թ-ին 

և վերջինը 2021թ․ փետրվարի 4-ի որոշմամբ։ 

Հանրակրթության պետական չափորոշիչը ելնում  է 

կարողունակությունների վրա հիմնված մոտեցումից և սահմանում է 

շրջանավարտներին ներկայացվող որակական պահանջները՝ ըստ 

կրթական աստիճանների (կարողունակություններ)  և  ըստ 

կրթական  աստիճանների  (ուսումնառության  ակնկալվող 

վերջնարդյունքները),  ուսումնական  բնագավառները,  դրանց 

բովանդակությանը ներկայացվող պահանջները, հանրակրթական 

հիմնական ծրագրերի բովանդակության պարտադիր նվազագույնը։ 

Ինչպես տեսնում ենք շեշտը դրված է «Կարողունակությունների» 

վրա։ Սովորողի կողմից ուսանողի ուսումն ուսումնառության և 

դաստիարակության գործընթացում  ձեռք  բերված գիտելիքների, 

արժեքների, հմտությունների և դիրքորոշումների հիման վրա ըստ 

իրավիճակի արդյունավետ ու պատշաճ արձագանքելու ձևերն են։ 

Այսպիսով կարողունակության և հանրակրթության  հիմնական 

ծրագրերի բովանդակության բաղադրիչ է  արժեքը՝ արժեքային 

համակարգը։ 

Կարողունակությունները ձևավորվում են սովորողի 

ուսումնառության ընթացքում ուսուցման կազմակերպման տարբեր 

ձևերի, սովորողների կողմից ուսումնական առարկայական ծրագրերի 

բովանդակության յուրացման, ինչպես նաև դաստիարակության 

միջոցով և բխում են հանրակրթության հիմնական նպատակներից։ 

Այստեղ ես ունեմ որոշակի վերապահություն։ Յուրաքանչյուր անձ 

պետք է ունենա արժեքներ, որից էլ բխում է նրա դիրքերի որոշումը 

(դիրքորոշում)։ Առանց արժեքային համակարգի չի կարող լինել 

դիրքորոշում, այլ ոչ թե հակառակը։ 

Միաժամանակ անձը կրելով իր մեջ որոշակի արժեքներ, ունենալով 

դիրքորոշում պետք է լինի ակտիվ քաղաքացի, այլ ոչ թե պասիվ 

հայեցող։ Ահա այս սկզբունքները իհարկե հիմքում ունենալով 

գիտելիքները և հմտությունները, պետք է իրականացնի ուսուցիչը 

դասապրոցեսի ընթացքում։ 

 

Ուսուցչի դերը սովորողների մեջ արժեքային համակարգի 

ձևավորման գործում։ 

 

Հանրահայտ փաստ է, որ սովորողների դաստիարակության վրա 

ազդում են մի շարք օբյեկտիվ գործոններ՝ ընտանիք, 

հասարակոթւյուն, մեդիա դաշտ և այլն։ Առանձնակի, ուրույն և 

կարևոր դեր ունի դպրոցը։ Դպրոցի դերը կարևորվում է մի շարք 

օբյեկտիվ հանգամանքներով և պատճառներով․ 1․ 12 տարի 

ուսանելով դպրոցում այստեղ է դրվում սովորողի արժեհամակարգի 



6  

հիմքերը․ 2․ Դպրոցահասակ երեխան օրվա ակտիվ ժամանակի 

նշանակալի մասն անցկացնում է դպրոցում․ 3․ Դպրոցում 

սովորողների դաստիարակության գործն իրականացնում են 

մասնագետ (ոչ միայն առարկայական, այլ նաև հոգեբանական, 

պետական մտածողություն ունեցող և պետական պատվերը 

կատարող) անձիք։ 4․ Դպրոցը սովորողների դաստիարակությունն 

իրականացնում է ինչպես դասապրոցեսի, այլ նաև 

արտադասարանական և արտադրողական միջոցառումների 

միջոցով (դասղեկի ժամ, արտադասարանական միջոցառումներ, 

բազմազան հանդիպումներ, էքսկուրսիաներ պատմա-մշակութային 

օջախներ և այլն)։Այստեղ առանձնանում է ուսուցչի դերը որպես 

սովորողների մեջ ոչ միայն գիտելիքներ, կարողություններ, 

հմտություններ, դիրքորոշում նաև արժեքային համակարգ 

սովորեցնող և դաստիարակող անձ։ Հանրակրթության մասին 

օրենքում նշվում է․ «Ուսուցիչը ուսումնական հաստատությունում 

առարկայական ծրագրերի յուրացումը դասապրոցեսի միջոցով 

ապահովող և այդ գործընթացի համար անմիջականորեն 

պատասխանատու մանկավարժական աշխատողն է»։ Դա 

նշանակում է, որ ուսուցիչը նախ և առաջ մանկավարժ է։ Նրա վրա է 

դրված երեխայի ուսուցման և դաստիարակության վեհ, 

միաժամանակ դժվար, բարդ պատասխանատու գործը։ Ուսուցիչը 

պետք է համապատասխանի այն կերպարին, ում վրա դրված է այդ 

առաքելությունը։ Պատահական չէ, որ մանկավարժների մոտ 

տարածված արտահայտություն է․ «Ինչպիսին դասղեկն է, այնպիսին 

էլ նրա սաները»։ Ուսուցիչն ինքը պետք է լինի այն արժեհամակարգի 

կրողը, որը ցանկանում է սերմանել իր սաների մեջ։ Հակառակ 

դեպքում նա ձախողված մանկավարժ է։ Ուսուցիչը պետք է 

հստակորեն հիտակցի, որ ինքը պետական ծառայող է և պետք է 

գործի միմիայն օրենքի շրջանակներում, հիմքում ունենալով 

սովորողի իրավունքները։ 

Ուսուցչի գործունեության մեջ առանձնապես կարևորվում է որևէ 

քաղաքական կամ կուսակցական մոտեցման բացառումը։ Դպրոցը, 

ուսուցիրը պետք է լինեն ապաքաղաքական և արտակուսակցական։ 

1990 թ․ նոյեմբերի 5-ին ՀՀ-ն Գերագույն խորհուրդը ընդունեց 

որոշում պետական մարմինների ապաքաղաքականացնելու, իսկ 

անկախության հռչակումից հետո բազմակուսակցականության 

պայմաններում, նաև արտակուսակցականության մասին։ Ուսուցչի 

անձնական կուսակցական կողմնորոշումը (որը նրա իրավունքն է) 

դպրոցում ուսումնակրթական գործունեություն ծավալելիս պետք է 

լինի չեզոք։ Չեզոքության նշանակում է պետականամետ, պետական 

օրենքները իրագործող։ Երբ դպրոց է մտնում քաղաքականությունը, 

ապա այն պետական կառույցից վերածվում է մարդկանց որոշակի 

խմբերի շահերի արտահայտման կառույց։ Չեզոքություն նշանակում 

է պետության և հասարակության կողմից իր վրա դրված 

պարտականությունների կատարող։ Այստեղ է կարևորվում ուսուցչի 

աշխատանքը։ 

 

 
 

Դասապրոցեսը, որպես սովորողների մեջ արժեքային 

համակարգի ձևավորման հիմնական միջոց 

 

Հանրակրթության   մասին    օրենքի    3-րդ    կետում    նշված    է․ 

«Ուսումնական հաստատությունում խմբային ուսուցման 

կազմակերպման հիմնական ձևը դասն է»։ Հայաստանի 

Հանրապետությունում դպրոցները գործում են դաս-դասարանային 

համակարգով։ Մեր խնդիրն է վերլուծել դասը, որպես արժեքային 

համակարգի ձևավորման հիմնական գործոնի։ 

Շեշտենք, որ դասի ժամանակ ըստ իրավական կարգավիճակի 

հանդես են գալիս 2 կողմեր ուսուցիչ և աշակերտ։ Գործընթացի 

ղեկավարը, կազմակերպողը, արդյունքների համար 

պատասխանատու ուսուցիչն է։ Միաժամանակ ուսուցիչը պետք է 

հստակ իրականացնի պարզ սկզբունքներ։ 1․ Դասը սովորողի համար 

է և սովորողը ոչ թե օբյեկտ է, այլ սուբյեկտ։ 2․ Երեխան սովորում է ոչ 

միայն ուսուցչից այլ նաև իր դասընկերներից 3․ Իր առջև նստած են 

տարբեր գիտելիքներ, կարողունակություն և արժեքային համակարգ 

ունեցող անհատականություններ։ 4․ Այսօրվա սովորողը շատ ավելի 

տեղեկացված է (ինֆորմացիա) քան նախկինում է։ 5․ Այսօրվա 

սովորողը ավելի եսակենտրոն է։ 6․ Ուսուցիչը ապագա քաղաքացի 

ձևավորողն է։ 7․ Իր շրջանավարտից որպես վերջնարդյունք 

ակնկալվում է պիտի իմանա, կարողանա անել և հասկանա։ Այս 

սկզբունքները միջոց են հանրակրթության հիմնական նպատակների 

իրականացմանը։ 

Ուսուցիչը պարտավոր է նախապատրաստվել դասին։ Պետք է կազմի 

դասի պլան, որտեղ անպայման պետք է ներառվի արժեքների 

դաստիարակումը։ Ցանկացած տիպի դաս իր մեջ պետք է ներառի այդ 

կարևոր բաղադրիչը։ Դա լինի նոր նյութի հաղորդման, 

կարողությունների և հմտությունների ձևավորման և 

ամրապնդման, գիտելիքների համակարգման և ընդանրացման, 

համակցված դաս։ 

Ինչպես մենք գիտենք ուսուցման մեթոդները 2-ն են՝ պասիվ և ակտիվ։ 

Ներկայումս կիրառվում է նաև ինտերակտիվ մեթոդը, որին կարելի է 

հասնել որոշակի ժամանակրջան արդյունավետ աշխատանքի 

միջոցով։ Արժեքային համակարգի դաստիարակման 

ամենաարդյունավետ մեթոդը դա ակտիվ (ինտերակտիվ) մեթոդն է։ 

Ուսուցիչը պետք է հասկանա, որ սովորողն ունի իր դիրքորոշումը, 

իսկ պասիվ մեթոդը խեղդում է այն և թույլ չի տալիս սովորողի ազատ 

զարգացմանը։ 

Այսպիսով ուսուցիչը մտնելով դասարան և սկսելով ակտիվ 

դասապրոցեսը պետք է ունենա հստակ, մտածված պլան։ Այն 

ծառայելու է դասի նպատակի իրականացմանը, որը պարտադիր 

պետք է ընդգրկի ուսուցման բովանդակության 4 բաղադրիչները։ 

Առանձնակի կանգ չառնելով բովանդակային մյուս բաղադրիչների 

վրա խոսենք արժեքային համակարգի ձևավորման մասին ։ 

Այսպիսով ուսուցիչը գիտի որն է այդ դասին իր նպատակը, ինչ տիպի 

և ինչ մեթոդներով պետք է անցկացնի դասը։ Ուսուցիչը դասարան 

մտնելուց հետո պարտավոր է գնահատել դասարանի հոգեբանական 

վիճակը, որ ժամին է անցկացվում, ուշադիր լինի, որ սովորողները 

հարգեն միմյանց արժանապատվությունը, լինեն հանդուրժող 

մյուսների կարծիքների նկատմամբ, ճշտորեն օգտագործեն իրենց 

իրավունքներն ու պարտականությունները։ Կարևոր է, որ որևէ 

սովորող դասապրոցեսից դուրս չմնա․ դրա համար պետք է կրառի 3 

կարգի դժվարությունների մեթոդը (շերտավորված ուսուցում) և այլ 

մանկավարժական հնարքներ։ 

Ուսուցիչը պետք է հստակ գիտակցի, որ արժեքային համակարգի 

ձևավորումը տեղի է ունենում ողջ դասի ընթացքում։ Ուսուցիչը 

ուսման եռաստիճան համակարգի սկզբունքներից ելնելով պետք է 

պարզ արժեհամակարգի ձևավորումից անցնի բարդ համակարգի։ 

Առաջին պարտականությունը ցանկացած դասարան մտնելուց հետո 

դա․ « Բարև Ձեզն»- է։ Դասն ավարտելուց հետո․ «Ցտեսություն 

Ձեզ»։ Ընդհանրապես ես գտնում եմ և իրագործում հինգ կարևոր և 

անհրաժեշտ բառերի օգտագործումը՝ 1․ «Բարև Ձեզ», 2․ 

«Ցտեսություն Ձեզ», 3․ «Շնորհակալություն», 4․ «Խնդրեմ», 5․ 

«Ներողություն»։ Կուզեի կանգ առնել վերջին բառի վրա։ 

Սովորողների մոտ շատ հաճախ արմատացած է այն սխալ 

մտածելակերպը, որ «ներողություն» ասելը նվաստացնում է իր 

արժանապատվությունը։ Որն է այս կարծրատիպի լուծման բանալին։ 

Գոյություն ունի հեշտ և արդյունավետ միջոց։ Ուսուցիչն 

անսխալական չէ և երբ սխալվում է անպայման, թեկուզ առաջին 

դասարանում սովորող երեխայից պետք է ներողություն խնդրի։ Դա 

չի վնասում ուսուցչի արժանապատվությունը, այլ բարձրացնում է 

նրա հեղինակությունը։ Սովորողը հասկանում է, որ երեխայի 

արժանապատվությունը ուսուցչի համար արժեք է և իրենք 

մարդկային հարաբերությունների տեսակետից գտնվում են 

հավասար դաշտում։ Ուսուցիչը սովորողի համար դառնում է 

հասկանալի և ըմբռնելի։ Հետևաբար ավելի հոգեհարազատ։ Դա 

կարևոր պայման է սովորողի արժեքային համակարգը հասկանալու և 

ուղղորդելու ուղղությամբ։ 

Այսպիսով դասն սկսվում է «Բարև Ձեզ»։ Ըստ կարևոր է, որ ուսուցիչը 

դասարան մտնի դեմքին ժպիտով, ցույց տալով, որ ինքը ուրախ է 

նրանց հետ հանդիպելու համար։ 

Կրթություն առաջին աստիճանի դասարաններում ուսուցիչը   պետք 

է սովորեցնի վարքի նորմերը՝ այսինքն միմյանց հետ շփվելու 

կուլտուրան, հարգելի պետական խորհրդանիշները։ Ցավոք 

համաճարակի պատճառով վերացավ յուրաքանչյուր երկուշաբթի 

դասերը հիմնով սկսելու շատ գեղեցիկ և դաստիարակիչ սովորույթը։ 

Կրտսեր դպրոցում պետք է դրվի 3 հիմնական արժեքների՝ 

մարդասիրություն, պետականություն և հայրենասիրության 

պատվանդանը։ Սովորողը պետք է հարգի և պահանջի ներքին 

դպրոցի կարգապահական կանոնները, որը հիմք է օրենքի նկատմամբ 

հարգանքը։ Սովորողը պետք է շարունակի ճանաչել աշխարհը՝ 

համամարդկային արժեքները գնահատելով։ 

 

2․ Ուսուցիչը արժեքային համակարգը սովորողների մեջ ձևավորելու 

հարցում ավելի մեծ արդյունքի կհասնի, եթե կատարի 

հետազոտական աշխատանք։ Այն բավականին հեշտ է և չի 

պահանջում շատ ժամանակ։ Կարելի է ուսումնական տարվա առաջին 

ամսին, դասից 10-15 րոպե տրամադրել «Ինչպես կբնութագրես այս 

կամ այն հերոսին» թեմայով գրավոր աշխատանքը։ Գրականության 

ուսուցիչներին խորհուրդ կտայի տալ նույնպիսի աշխատանք «Ինչ է 

երջանկությունը», «Ինչ եմ երազում», 

«Ով է իմ սիրելի հերոսը» և նմանատիպ այլ թեմաներով։ Կարևոր է, 

որ այդ աշխատանքները գրվեն առանց նշելու սովորողի ազգանուն 

անունը։ Այս դեպքում երեխաներն ավելի անկեղծ են։ Այդ 

հետազոտական աշխատանքը ուսուցչին հնարավորություն կտա 

ավելի հեշտությամբ որոշել և աշխատել սովորողների 

արժեհամակարգի թույլ և ուժեղ կողմերի վրա։ 

3․ Կարելի է կազմակերպել առանձին թեմաներով դաս-խաղ։ Օրինակ՝ 

Թեմա-Խորհրդային իշխանության հաստատումը Հայաստանում։ 

Դասարանը բաժանվում է 3 մասի կամավորության սկզբունքով։ 

Առաջին խմբում՝ նրանք ովքեր գտնում են, որ դա դրական էր։ 

Երկրորդ խումբ՝ նրանք, ովքեր գտնում են, որ բացասական է։ Երրորդ 

խումբ՝ դատավորներ (լավ կլինի, որ այս խմբի մեջ մտնեն բարձր 

առաջադիմություն, ավելի ծավալուն գիտելիքներ ունեցող 

սովորողները)։ Զարգանում է ինքնուրույն մտածողությունը, 

բանավեճ կատարելու ունակությունը, գիտելիքները։ Վերջում 

ամփոփվում է ուսուցչի կողմից և գնահատվում։ 

4․ Ուսուցիչը պետք է կազմակերպի պրոբլեմային ուսուցմամբ դասեր։ 

Օրինակ - Ինչու 1918թ․ մայիսյան հերոսամարտերին մենք 

հաղթեցինք թշնամում, իսկ 1920 թ․ -ի հայ-թուրքական պատերազմի 

ժամանակ պարտվեցինք, չնայած այն հանգամանքին, որ ունեինք 

անկախ պետականություն և կայացած բանակ։ 

Վերը նշված բոլոր դեպքերում ուսուցչի խնդիրն է նաև 

հետևողականորեն վեր հանել արժեքային համակարգը։ 

5․ Միջառարկայական կապ և դասի հետաքրքրությունը։ Օրինակ՝ 

Հունաստանը ք․ա․ 4-րդ դարում։ Դեմագոգ բառը հունարեն է և 

նշանակում է ժողովրդի առաջնորդ։ Ինչու այժմ այդ բառն ունի 

բացասական նշանակություն։ Կարող եք այլ բառեր էլ ասել։ Կամ 

կարիրերա-ապագա հաջողություն։ Բայց կարիերիստը դիտվում է 

բացասական։ Այսինքն արժեքները կարող են փոխել նույնիսկ բառերի 

նշանակությունը։ 

6․ Դասի արդիականացում։ Հանրակրթության պետական 

չափորոշիչը հանրակրթական ծրագրի շրջանավարտի 

ուսումնառության ակնկալվող արդյունքներում կետ 16 նշում է, որ 

«շրջանավարտը կարողանա մասնակցել Հայաստանի 

հիմնախնդիրների քննարկմանը՝ օգտագործելով պատմության, 

բնության, բնակչության և տնտեսության մասին ունեցած 

համապատասխան գիտելիքները»։ Այդպիսի նշանակություն ունեն 

նաև 18,35 կետերը։ Այս հարցում ուսուցիչը պետք է լինի շատ ուշադիր 

և հետևողական թույլ չտալով որևէ քաղաքականացում կամ 

կուսակցականություն թե իր, թե սովորողի կողմից։ 

7․ Կարևրում եմ բաց դասերի անցկացումը։ Դա հնարավորություն է 

տալիս լսելու սեփական դասի թաքնված հնարավորությունների 

մասին մասնագետ գործընկերների կողմից։ 

8․    Փոխադարձ    դասալսումներ    -    վերը    նշված    նպատակով։ 9․ 

Այսօր քիչ է խոսվում հերոսների մասին։ Մինչդեռ նրանք արժեքներ 

են ստեղծել, կրել և իրականացրել։ Պարտադիր չէ, որ բոլոր 

սովորողներն ունենան իրենց հերոսը։ Սակայն ես գտնում եմ, որ 

հերոսները արժեքային համակարգի կյանքում դրսևորման լավագույն 

օրինակներ են, և լավ կլինի որ սովորողն այդ ոգով էլ դաստիարակվի։ 

10․ Շատ կարևոր է, որ արժեքային համակարգի ձևավորման 

գործընթացում դասի ընթացքում մասնակցեն նաև ծնողներ։ 

Ցանկալի է բաց դասերին հրավիրել առնվազն 10 ծնող ըստ 

կամավորության, առանձնապես այն դասերին, որտեղ իշխող դեր ունի 

արժեքային համակարգի ձևավորումը և ընդհանրապես արժեքների 

խնդիրը։ Սա առանձնապես կարևոր է, որպեսզի արժեքային 

համակարգի ձևավորման հարցում միասնականություն լինի ի շահ 

երեխայի։ 

Եզրակացություն 

 

Թեմայի ընտրությունը պայմանավորված է իմ մասնագիտությամբ և 

մանկավարժական փորձով։ Հիմքում դնելով “հանրակրթության 

պետական չափորոշիչների” պահանջները, կոնկրետացրել և 

կարևորել եմ այն սկզբունքնեևը, որոնք անհրաժեշտ են այսօրվա 

սովորողին տարածաշրջանային և աշխատաքաղաքական 

իրավիճակին համապատասխան։ Այդ պատճառով առանձնացրել եմ 

“արժեքային համակարգ” տարողունակ հասկացության մեջ հինգ 

արժեքներ, որոնք իմ համոզմամբ համարվում են գերագույն 

արժեքներ։ Այն կարող է դիտվել ազգայնական։ Այո, փոքր ազգերի 

համար (ինչպիսին հայ ազգն է) այն ազգային անվտանգության 

ապահովման կարևոր միջոց է ընդդեմ մեծ ազգերի ճնշումների։ Դա 

չի նշանակում, դեռ ավելին անհրաժեշտ է դառնում համաշխարհային 

արժեքների յուրացումը մեր ժողովրդի կողմից։ 

Ընդունված է ասել, որ դպրոցը հասարակության հայելին է։ Ոչ, 

հասարակության արժեքային համակարգի հիմքերը ձևավորվում են 

դպրոցում։ Այս գործում մեծագույն պատասխանատվություն ունեն 

մանկավարժները։ Այդ պատճառով  վերլուծել եմ մանկավարժի 

կերպարը և այն պահանջները, որ դրված են նրանց վրա։ 

Մանկավարժն իր առաքելությունը հիմնականում կատարում է դասի 

ընթացքում։  Դասի  ընթացքումբացահայտվում  են  ուսուցչի 

մասնագիտական  գիտելիքները,  մանկավարժական   փորձը, 

ստեղծագործական մոտեցումը։ Մոռանալով, որ ինքն է սովորողի 

արժեքային  համակարգի ձևավորողը, դժգոհում  է սովորողի 

չսովորելուց,  անուշադրությունից, անկարգապահությունից։ Այդ 

նեգատիվ երևույթները հետևանք են և ոչ թե պատճառ։ Օրինակ՝ 

սովորողը հիպերակտիվ է։ Կանչում եմ քարտեզի մոտ և այն բոլոր 

տեղանունները, որ դաս պատմելիս նշում եմ, երեխան ցույց է տալիս 

քարտեզի վրա։ Ընդհանրապես մեր մանկավարժների տարածված 

թերությունն այն է, որ դասի ընթացքում հիմնական ուշադրությունը 

դարձնում են  գիտելիքների և մասամբ  հմտություններին, իսկ 

արժեքային համակարգի դաստիարակումը դուրս է մնում 

ուշադրությունից։ Աքսիոմա է “Չկա վատ աշակերտ, կա անկարող 

ուսուցիչ”։ 

Ամփոփելով, ուսուցիչները հսկայածավալ հնարավորություններ 

ունեն սովորողների մեջ արժեքներ ձևավորելու հայրենանվեր 

գործում։ Դրան կարելի հասնել փոխելով կարծրացած 

մտածելակերպը, գաղափարական հիմքը դասի անցկացման 

վերաբերյալ։ Գիտելիքը արժեք է, բայց ոչ բավարար ։ Արժեքային 

համակարգը շատ ավելի լայնածավալը հասկացություն է։ 

Կիրագործենք դա, ապա կունենանք առողջ հասարակություն և 

երջանիկ ապագա։ 



13  

Գրականություն 

 
 

1․ՀՀ սահմանադրություն 

2․ Կրթության մասին օրենք 

3․ Հանրակրթության մասին օրենք 

4․ Հանրակրթույան պետական չափորոշիչ 

5․ Երեխայի իրավունքների մասին հռչակագիր 

6․ Երեխայի իրավունքների մասին համաձայնագիր 

7․ Ընտանիք և դպրոց ամսագիր - 2․2008թ․ 

8․ Մանկավարժություն - 4․2011թ․ 

9․ Դասագրքի, ուսուցչի ձեռնարկի և այլ ուսումնական նյութերի 

որակական բնութագրիչների ժողովածու - 2021թ․ “Զանգակ 

հրատարակչություն” 

10․ Հայագիտությունը դպրոցում - 2․2007 և 2․2008թթ․ 

11․ Քաղաքացիական կրթություն - 1999թ․ 

12․ Քաղաքացիական կրթություն (ուսուցչի մեթոդական ձեռնարկ) - 

2005թ․ 

13․ Քաղաքացիական կրթությունը դպրոցում (մանկավարժական գիտամեթոդական 

հանդես)-1-2001թ, 2-2002թ․ 

14․ Հայոց պատմություն․ ԵՊՀ-ի հրատարակչություն 2012թ 15․ Հայոց 

պատմություն, դասագիրք - 8,9 դասարաններ- 2019թ 16․ 

Հասարակագիտություն, դասագիրք -9 դասարան- 2018թ․ 

